
GOUVÈNÈ CUOMO ANONSE SISTÈM KANNAL LA PRAL RE-LOUVRI NÈT 
DEMEN MATEN ANVAN LÈ KI TE PREVWA 

 

Jodi a, Gouvènè Andrew M. Cuomo te anonse Sistèm Kannal Eta New York pral louvri nèt pou 
navigasyon demen, 4 novanm a 7:00 AM, yon jou anvan kalandriye a avèk re-ouvèti Kannal Erie 
ant Seri E-8 (Scotia) jiska Seri E-17 (Little Falls).  
 

Byen bonè nan semèn sa a, Gouvènè a te anonse Sistèm Kannal la ta re-louvri anvan lendi 5 
novanm.  
 

Nivo dlo ki nan sistèm nan te bese pou redui risk inondasyon akòz Ouragan Sandy. Konsekans 
tanpèt la sou kannal te minimal, epi pa t gen domaj nan seri yo, nan baraj yo oswa nan lòt estrikti 
kannal la. 
 

Reparasyon nivo dlo a toupatou nan Sistèm Kannal la ap pèmèt bato lwazi ak bato komèsyal ki 
nan sistèm 524 mil pou kounye a kontinye ak fini vwayaj yo anvan sistèm nan fèmen pou mwa 
sezon livè a nan dat 15 novanm. 
 

Anplis navigasyon an, Sistèm Kannal Eta New York se yon sous enpòtan dlo pou bwè tou ak 
resous pou enèji idwo-elektrik ak itilizasyon agrikòl. 
 

Sistèm Kannal Eta New York se yon wout navigasyon andedan sou yon distans 524 mil ki 
travèse pati nò New York. Wout navigasyon an konekte Rivyè Hudson avèk Lak Champlain, 
Lak Ontario, Lak Cayuga, Lak Seneca ak Lak Erie nan Rivyè Niagara. 
 

Sistèm Kannal la gen kat (4) Kannal ladan: Erie, Champlain, Oswego ak Cayuga-Seneca; wout 
navigab natirèl ki kanalize, plis senk (5) lak: Oneida, Onondaga, Cross, Cayuga ak Seneca; 
seksyon kout Kannal la nan Ithaca ak Watkins Glen; rezèvwa alimantasyon, kannal ak rivyè ki 
pa aksesib nan bato depi Kannal la; ak tèminal Kannal sou Lak Champlain. Sistèm Kannal la 
pase nan 25 konte ak toupre 200 vilaj, ti vilaj ak ti vil. 
 

Maren Kannal yo kapab enskri pou TRANSalerts nan imèl avèk dènye enfòmasyon sou 
kondisyon Kannal la depi yo ale sou Entènèt nan sitwèb 
http://www.canals.ny.gov/tas/index.shtml. 
 

Dènye enfòmasyon yo ak enfòmasyon yo disponib depi ou rele 1-800-4CANAL4 oswa depi ou 
ale sou Entènèt nan sitwèb www.canals.ny.gov. 

